
MAZWI OKUSUMA NOKUTENDA

Iri ibhuku ramadzimai echiKatorike ari munzanga yaAnna Musande. Bhuku iri rinopa hwaro hwokuti madzimai enzanga awane maitiro ezvinodiwa nenzanga yavo. Zvakanyogwa zvose zvinofanira kududzirwa muchiedza choMweya Mutsvene. Chero zvazvo zvakanyorwa mubhuku iri zvishisunga, Mweya Mutsvene unofanira kupiwa mukana wo kushanda mumadzimai nokuadzidzisa maitiro akanaka enzanga yaAnna Musande.

Bhuku iri rinovavarira kuti madzimai ose anonzwa achidanwa naMwari kuti amuitire nomunzanga iyi ave nourongwa humwechete, ave pamwechete mumaitiro avo muupenyu hwemazuva ose. Mukurevererwa kwavanoitwa naAnna Musande uye Monica Musande, vachazviwanira nzira yokuzvitusa mune zvakarurama, vachazviwanira nzira yakanaka yokurarama kwavo uye kuraramisa nokuriritira mhuri dzavo muna Kristo.

Dai waro shungu dzaanamai dzagamuchirwa nesangano rose navashandiri varo. Madzimai ose enzanga yaAnna Musande akomborerwe muvavariro yavo:-
1

“Mwoyo yakanaka, misha yakanaka, minda yakanaka”
BUMBIRO REMITEMO YENZANGA YAANNA MUSANDE

1.
Zita reNzanga
-
Catholic Women of St Anne

-
Nzanga yamadzimai echiKatorike yaAnna Musande

-
Umhlangano wamaKhosikazi aKhatholika kaAnna Ongcwele

2.
Mazuva Makuru eNzanga 
2.1
Vasande vanoreverera Nzanga:


Anna Musande naMonica Musande.

2.2
Mazuva makuru eNzanga:

-
Zuva reMhuri sande (Svondo rinotevera Kirisimasi).

-
Zuva raAnna Musande (26th July)

-
Zuva raMonica Musande (27 August)

-
Zuva rokuyeuka madzimai ose eNzanga akafa (20 November)

-
Zuva raMaria akasikwa asina mhaka (8 December)

-
Mwedzi yokuita munamato weRusariro May naOctober)

3.
Vavariro 

Kubudirira muna Kristo: “Mwoyo yakanaka, misha yakanaka, minda yakanaka”.

4.
Chinangwa cheNzanga
Nzanga yaAnna Musande, inzanga yamadzimai echiKatorike, vane shungu dzokuva vaKristo vechokwadi, vanopa muenzaniso wechitendero chavo muupenyu nomumabasa avo ehumai.

5.
Kuva Mutezo?Nhengo

5.1
Nzanga yaAnna inogamuchira madzimai ose anomuchato unobvumidzwa neKirike Katorike.


Muchato unobvumirwa neKirike katorike: Mhando:- 

i
Sacramental Marriage:- Muchato wemuChechi (Sakaramende roMuchato). Vachati vanoita mhiko dzavo dzomuchato kumuPriste paine vapupuri vaviri.

ii
Natural Marriage:- Vanhu vanoroorana zvakanaka patsika dzechiVanhu zvino kana mumwe wavo kana kuti vose vari vaviri vakabhapatidzwa, sangano rinobvuma muchato wavo. Sakaramende rebhapatisimo rinosakisa kuti Muchato wavo ubvumwe neSangano.

iii
Retroactive Validation (SANATIO IN RADICE)


Kana vatenderi vaviri vakaroorana zvakanaka pachivanhu, asi mumwe wavo akagara kwenguva huru achirambidza Muchato womuChechi, ipapo muPriste anogona kupira nyaya kuMubhishopi. Kudanana kwechokwadi nokuroorana pachiVanhu kwavaviri ava kunonatswa nemvumo yoMubhishopi. Sangano rinovaona zvino savanhu vane Muchato unobvumwa. (Kurapa kubva kumudzi)

5.2
Madzimai asingakwane pane zviri pamusoro achava nhengo sevateereri chete.

5.3
Madzimai anoda kugamuchirwa muNzanga achagara savarongedzeri kwegore rose achidzidzira.

5.4
Madzimai akagamuchirwa pamutemo muNzanga ndivo chete vakapfeka yunifomu yeNzanga yaAnna Musande

6.
Mitemo

Mutezo/Nhengo yeNzanga inosungirwa kuchengeta mitemo iyi:-

6.1
Kuva mudzimai worunamato, anoverenga Bhaibheri nguva nenguva.

6.2
Kuva mudzimai anonamata pamwe chete nemhuri yake, achidzidzisa vana vake nezvechitendero cheKirike Katorike, nemashoko uye nezviito zvake.

6.3
Kuva muKristo azere anopinda svondo nokunamata mumapoka, nokugamuchira masakaramende, zvikuru Sakaramende reRupinduko neYukarisitia Sande (Muviri neRopa raKristo) nhuva dzose.

6.4
Kuva mudzimai anochengetedza mhiko dzake dzomuchato, nokutendeseka kumurume wake, nokubata pamwe naye mabasa okuvaka nokuriritira mhuri yechiKristo.

6.5
Kushanda navamwe muNzanga, kudanana nokunamatirana.

6.6
Kuzipira kuita basa routumwi Musangano:-

-
Kushanyira nokukokawo kusangano vasiri vaKristo.

-
Kudzora kusangano nhengo dzakarasika, kana dzakaneta
-
Kutsigira Sangano navatungamiriri varo.

-
Kushanyira varwere nevakwegura nokubatsira vanoshaya, nokuviga vakafa.

6.7
Kushanda zvine samba kusimudzira musha nemhandara nokuita makosi nokupinda makirabhu.

6.8
Kupinda misangano yeNzanga nguva dzose nokushanda pamwe nevatungamiri veNzanga zvinoruremekedzo.

6.9
Kubvisa kuboka paparish, kudeanery, kuDioceses nokuNational Council.
7.
Kumbomiswa nokudzingwa kwenhengo muNzanga

7.1
Nhengo isingatevedzeri mitemo yeNzanga uye isingapindi misangano kwemwedzi mitatu inotevedzana ichambomiswa kwemwedzi mitatu. Munguva iyoyo nhengo iyi haibvumirwi kupfeka yunifomu yeNzanga.

7.2
Kana nhengo isina kuzvidzora kubva kuupenyu hwouipi munguva yokumbomiswa uku, inobva yadzingwa muNzanga.

8
Yunifomu/Bheji/ Chipande (Medhuru) /Kadzi reNzanga

8.1
Yunifomu yeNzanga ine ruvara rworuomba kumusoro uye rushavarunje (Brown) kuzasi riri Bhachi rechidaurangende. Nhengo dzinotarisirwa kupfeka yunifomu pamazuva makuru nemaSvondo akatarwa napamusangano.

8.2
Bheji rakanyorwa zita reNzanga, paine ruva rejongwe nechipiyaniso. Medhuru (chipande) yakatenderera haimanikidzwi kuti nhengo ive nayo.

8.3
Nhengo yoga yoga inofanira kuva nekadhi reNzanga
9.
Rutsigiro

9.1
Nzanga inotofanira kuva nemari kuti zvakasiyana –siyana zvinodiwa kuitwa zvifambe:


Kutumira vatungamiri kumisangano nokumakosi, kurunyararo nokuungano dzokudzidza nezvimwewo zvakadaro. Nezvo pari zvino nhengo yoga yoga ichabvisa 50c pamwedzi.

9.2
Nhengo yoga yoga inofanira kuedza painogonera kupa kuhomwe yokubatsira vanotambura.

9.3
Pari zvino nhengo inosungirwa kubvisa $1.00 parufu rweimwe nhengo kana kuti pakufirwa nomurume kweimwe nhengo. Kana ari mwana wenhengo afa, nhengo dzinobvisa mari inobvira pa50c. Izvi zvinoitwa panharaunda yenyu. (Parish or Mission).

9.4
Pamari inounganidzwa mwedzi woga woga chikamu chapakati chichapiwa kuDare Guru reDiocese pagore.

9.5
Dare guru reDiocese richakamurawo zvikamu gumi kubva muzana richiendesawo kuDare Guru renyika yose (National Committee) pagore.  
10.
Utungamiri

10.1
Nhengo dzeNzanga dzichasarudza vamiriri vamatare namakurukota anoti:

-
Dare reParish, Mission

-
Dare reDeanary

-
Dare reDioceses

-
Dare reNational

10.2
Dare roga roga richaita makurukota anoti: Sachigaro nomutevedzeri wake, Samunyori nomutevedzeri wake, Sahomwe vabatsiri (vatsigiri vaviri nomupi wamazano mune zvomweya. Vanoita musangano kamwe chete pamwedzi.

10.3
Mabasa avatungamiri

Sachigaro:-

· Kudaidzira nokutungamirira misangano nokupa nhengo mabasa anofanira kuit
wa
· Kufanogadzirwa urongwa hwomusangano pamwe chete navamwe veDare.

· Kudaidza mazita enhengo dzeNzanga (dzinofanira kunge dziri pamusangano)

· Kugamuchira vaenzi navamwe vatsva vanenge vauya kuNzanga

· Kuita mhereredzo pamwe chete nenhengo dzeDare noupi wemazano mune zvomweya pakutsvaga nzira dzokufambisa Nzanga nomazvo.

+    Kana sachigaro asipo, mutevedzeri wake ndiye anomumiririra.

Samunyori:-

· Kunyora zvinotaurwa pamisangano (Nhoroondo)

· Kuona zvamatsamba nezinyorwa zveNzanga.

· Kuzivisa nhengo dzeNzanga nzvimbo nenguva kana kuine musangano

· Kunyora report yeNzanga pamwechete naSachigaro

+    Mutevedzeri waSamunyori ndiye anoita izvi kana munyori asipo

Sahomwe:-
· Kugamuchira nokuchengeta mari yeNzanga 
· Kuchengeta gwaro (Cash Book) rinoratidza mari inopinda neinobuda 

· Kupa nhoroondo dzemari pamusangano woga woga

· Kushandisa mari chete kana abvumirwa neboka
· Kuchengetesa mari isingashandiswi nguva iyeyo mubhengi

Vatsigiri (vabatsiri):-

· Kuchava nevatsigiri vedare vaviri uye zvichienderana nokukura kweboka. Vatsigiri vanopa mazano kumakurukota maererano nokufambiswa kweNzanga. Kana mamwe makurukota asipo vatsigiri vanovamiririra.

Mupi wamazano mune zvomweya 
· Kusangana nenhengo dzeDare nguva nenguva

· Kutungamirira makurukota nenhengo dzeNzanga mune zvomweya namagariro avo paupenyu

· Kukurudzira nhengo kuti dzichangamuke mune zveNzanga nezveSangano

· Kukurudzira nhengo kuti dzigare upenyu hwakanaka hwechiKristo vachichengeta mitemo yeNzanga.
· Kubatsirana nenhengo dzedare mukutonga, kumbomisa kana kudzinga vasingatevedzeri mitemo yeNzanga.

4

10.4
Sarudzo
· Sarudzo ichaitwa muchivande.

· Nhengo dzichasarudzwa kubata zvigaro dzinofanira kuva vanhu vane unhu, vanofarira kuita mabasa eNzanga neeSangano

· Vanofanirawo kuva vanhu vane ruzivo rwokupindirana nezvigaro zvavanopiwa.

10.5
Nguva yokugara pachigaro:-

· Makurukota achabata zvigaro kwamakore maviri
· Vanofanira kubvuma, vakasunungukka, kubata zvavanosarudzirwa

· Kana nguva yavo yakwana vanogona kusarudzwa zvakare kuti varambe varipo kwemamwe kwamakore maviri chete.

11.
Misangano

11.1
Nhengo dzeparish (dunhu) dzinosangana kamwe chete pavhiki.

11.2
Urongwa hwemusangano:

1.
Munamato wokuzarura musangano, (wokuvambisa Ungano), nechikamu chimwe chete cheRosary uye Ritani raAnna Musande

2.
Kudaidza mazita

3.
Nhoroondo nezvinomuka munhoroondo 

4.
Mamiriro ehomwe

5.
Nhoroondo dzemabasa akaitwa 
6.
Chidzidzo chezvomweya (kubatsirana namazano kana kuparidza)

7.
Kudzidzisana zvefundo namagariro akanaka muupenyu

8.
Kupa nhengo mabasa matsva

9.
Zvimwewo zvingade kutaurwa

10.
Shoko romupi wamazano pamweya

11.
Kutaura zuva nenzvimbo inoitirwa musangano wesvondo rinouya

12.
Munamato wokupedza musangano/ wokuvhara ungano

12.
Kugamuchirwa muNzanga:-

12.1
Gadziriro

· Vanoda kuva nhengo dzeNzanga vanombopedza gore vachienda kumisangano yeNzanga:

· Vozodzidziswa zveNzanga kwemwedzi mitatu (May kusvikira July)

· Vozoratidzwa kuvanhu veParish

· Vozopinda kuRunyararo, vozobvunzwa ruzivo rwavo mune zvechitendero nezveNzanga.

12.2
Maitiro okugamuchirwa:-
a.
KUDAIDZA MAZITA NOKUTURIRA

Sachigaro anoti: “Baba vanamai vanoda kugamuchirwa muNzanga ndivo ava. (Anodaidzira mazita avo)”

Anenge adaidzwa anoti: “Ndiri pano” (Ouya kuatari). Ritany yaAnna Musande ingaverengwe kana kuimbwa, vagamuchirwi vakapfugama.

b.
MHIKO (Varongedzeri vanosimuka)

Mupriste:  
Munovimbisa here kutevedzera zvinodiwa nechitendero chechKristo muupenyu hwenyu zuva nezuva?

Vose vanoti: Hongu, tinovimbisa.

Mupriste:
Munovimbisa here kuchengetedza mitemo yeNzanga nokugara upenyu hunodiwa neNzanga yenyu?

Vose vanoti: Hongu, tinovimbisa.
Mupriste: Munovimbisa here kuzvipira mubasa reSangano?

Vose vanoti: Hongu, tinovimbisa.

c.                KUBATA BHAIBHERI
Mupriste:
Mavimbisa kutevera nzira itsva youpenyu muNzanga yaAnna Musande. Uyai muzadzise mhiko dzenyu nokubata Bhaibheri. (Vangauye kumuPriste akabata Bhaibheri, kana kuti muPriste angavatenderere neBhaibheri) Murongedzi anobata Bhaibheri achiti: Mambo ndibatsireiwo kuti ndive nhengo yeNzanga inovimbika, munditungamirirewo nechiedza cheshoko renyu. 
d.
KUKOMBORERWA KWAMAYUNIFOMU, MABHEJI NEZVIPANDE.

Mupriste:
Mambo Jesu Kristo, ndimi makapa nhengo dzesangano renyu mabasa akasiyana siyana okukurumbidzai nokukuitirai. Aya mayunifomu (mabheji nezvipande) ndicho chiratidzo chokuti imi pachenyu ndimi madaidza vanamai ava kuti vakushandirei vari nhengo dzeNzanga yaAnna Musande.


Tinokukumbirai kuti mukomborere + mayunifomu aya (mabheji nezvipande) kuti nhengo istva idzi dzigoapfeka, kwete sechiratidzo chokunze chete asi chokuzvipira mumwoyo yavo kukuitirai imi nesangano renyu. Mayunifomu aya ngaavayeuchidze kuzvipira kwavo kuupenyu hweNzanga. Ngaavaunzire mufaro noutano, achivadzivirira kune zvakaipa zvose nezvingavakuvadze. Tinokumbira izvi nokuna Mambo wedu Jesu Kristo, anogara achitonga pamwe naBaba naMweya Mutsvene kwemisi isingaperi, AMEN.

(Nhengo itsva dzinoenda kundopfeka yunifomu kana paine pokuitira izvi. Kana pasina vanobata yunifomu dzavo vopfugama pamberi pomuPriste).

e.
Munamato wokuzvipira


Mambo Jesu Kristo, ndinozvipira kwamuri senhengo yeNzanga yaAnna Musande. Ndibatsireiwo kuti ndive munhu anovimbika kwamuri kweupenyu hwangu hwose. Nditsigisei kuti ndikushandirei nesimba rangu rose. Ndidzidzisei nenzwi renyu muchinditungamirira nomuenzaniso wenyu.

Ndinokumbira izvi ndichirevererwa naAnna Musande, Amai noMutungamiriri wedu. AMEN.
f.
Munamato wokupedzisira nechikomborero chomuPriste

Mupriste: Ngatinamatei: Mambo, tinokumbira kuti munzwe munamato wedu. Dokomboreraiwo vanamai ava. Nyasha dzenyu ngadzivatungamirire kuti vagone kuchengeta mhiko dzavaita, kuitira kuti mhuri dzavo navavakidzani vavo vawane rudo rwenyu nemavari. Muzita raBaba neraMwanakomana neraMweya Mutsvene.

Vose:  AMEN.
13.
DARE REDIOCESE

Zvigaro namabasa enhengo dzeDare reDiocese.

a.
Sachigaro weDare reDiocese

Ndiye achava mukuru pamisangano yose. Ndiye achava neshoko rokupedzisira panyaya dzinenge dzakurukurwa. Ndiye achatuma munyori kuti adaidzire misangano yedare reDiocese. Izvi zvinoitwa mushure mokunge ambotaura naBaba vezvomweya mupi wemazano.

+
Mutevedzeri wake ndiye achaita mabasa aya kana iye asipo.

b.
Samunyori weDiocese


Anonyora nokuverenga vanhu nhoroondo dzemusangano. Ndiye achaverenga nokunyora matsamba nezvimwe zvinyorwa zveNzanga. Anonyora mazita eNzanga dziri muDiocese, mazita avatungamiri vadzo, nezvimwewo zvingade kuzivikanwa zveNzanga idzi. Achaita zvaanenge audzwa nedare kuti aite. Anobatsirwa nomutevedzeri wake muna zvose. 

+
Mutevedzeri wake anotora chinzvimbo chake kana iye asipo.

c.
Sahomwe weDiocese
Ndiye anotambira mari yose yeNzanga achiinyora mubhuku, (sechikamu chapakati nepakati chinopiwa kuDiocese neimwewo mari). Anoshandisa mari yeNzanga mushure mokunge vambogara pasi nedare pamwechete nababa vezvomweya mupi wemazano. Anotsanangura mamiriro emari pamisangano yose yedare napamisangano yapaGore. Gore roga roga anoronga kuti Misa dzakati kuti dziitirwe nhengo dzeNzanga – vapenyu navakafa.

d.

Dzimwe Nhengo dzedare reDiocese
Nhengo shanu dzeNzanga dzichasarudzwa kuva nhengo dzedare. Ndivo vachatora nzvimbo yegurukota rinenge risipo.

e.

Baba vezvomweya veDiocese/Mupi weMazano
Ava vanosarudzwa naSekuru mubhishopi vanoramba vari pachigaro kusvikira Sekuru mubhishopi kana mumwe anovamiririra avabvisa. Mazano avo anofanira kubvumwa nechivimbo nokuti ndivo vamiririri waSekuru mubhishopi. Vapi vemazano ava vachabatsirana nedare vane samba rokubvisa nhengo yedare kana isingakodzeri nzvimbo yayakasarudzirwa. Chigaro chomunhu anenge abviswa chichafanwa kubatwa neimwe nhengo yedare reDiocese kusvikira zuva rokusarudzwa kwavatungamiriri vatsva.

f.

Kusarudzwa kwavatungamiri neMisangano
makurukota achabata zvigaro kwamakore maviri, vasarudzwa paMusangano mukuru wedioces kana kuti pakokorodzo (Congress) yeDiocese. Vanosarudzwa navatungamiri vematare emaparish. Makurukota nenhengo dzedare ndivo vanozova Dare reDiocese. Nhengo dzedare nhanhatu pamwechete naBaba vezvomweya/Mupi wemazano ndivo vachava chidimbu (quorum) chinokwanisa kuti musangano uitike. Dare reDiocese rinosangana katatu pagore.
g.

Masimba edare reDiocese
Dare reDiocese richava nesimba rokuronga zvose zviri maererano neNzanga muDiocese. Rine samba rokuumba rimwewo dare kuti riongorore nokushanda pane imwe nyaya. Rinoronga kuti kuve nekokorodzo yeDiocese kana kuti Musangano Mukuru weDiocese. Dare guru reDiocese rinotumira nhengo kuNational Council yaAnna Musande nokuzvimwe zvita zvechiKatorike.

14.

NATIONAL COUNCIL YAANNA MUSANDE



National council yaAnna Musande ndiro dare rinotonga Nzanga munyika yose.

14.1

Zvinangwa:

· Kuti pave nokubatana pakati penhengo nokusimudzira mabasa eNzanga mumaDiocese ose muZimbabwe nomunyika dzakatenderedza Zimbabwe.

· Kukurudzira kuti Nzanga dzinyuke mumaDiocese akasiyana, nokuona kuti dzinyatsofambiswa nomazvo.

· Kuunganidza nokuzivisa Nzanga zviri kuitika mumaDiocese. Izvi zvingaitwe nokunyora gwaro rinotumirwa kumatunhu (Newsletter) kana nedzimwewo nzira.

· Kushanda pamwe nezvimwe zvita zvamadzimai echiKatorike muZimbabwe nomunyika dzakatenderedza Zimbabwe.
14.2

Nhengo dzeNational Council yaAnna Musande:
a.

Dare iri rinomiswa navanhu ava:

Makurukota navamiriri vaviri vanobva kuDiocese roga roga. Mumwe wavavari ava anofanira kuva Sachigaro weDare reDiocese.

b.
Vana baba vezvomweya kana kuti vapi vemazano kumaDiocese, ava inhengo dzeDare asi havavhoti.

c.
Sachigaro weZimbabwe Catholic Commission for the Laity anomiririra veZ.C.B.C. muna zvose zvinoitwa nedare.Ndiye ane shoko rokupedzisira pazvisungo zveDare.

d.
Dare rizere richasarudza makurukota (Executive) anoti: Sachigaro, Mutevedzeri wake, Samunyori, Mutevedzeri wake, Sahomwe. Chigaro chaSachigaro chinofanira kuravanwa namaDiocese.

e.
Sachigaro achatungamirira pamisangano yemakurukota nemisangano yeDare. Anobatsirwa naSamunyori kuronga nzvimbo yokuitira musangano nezvinoda kuzotaurwa. Ndiye anofambisa musangano, zvekare ane vhoti inotsigira.

+
Mutevedzeri wake anobatsirana naye achiitawo basa raSachigaro kana asipo.

f.
Samunyori anonyora nokuchengeta zvose zvinotaurwa pamisangano. Anotumira zviziviso kunhengo, nokunyorerana navamwe nezvedare.
+
Mutevedzeri wake anoita basa iri kana iye Samunyori asipo.

g.
Sahomwe anotambira mari dzinobviswa, semari yechikamu chegumi inobva kumaDiocese. Ndiye anobhadhara zvose zvinoshandiswa nedare, achinyora mubhuku mashandisirwo emari.

h.
Vabati vezvigaro vachapedza makore maviri varipo.

14.3
Misangano:

· Makurukota achasangana katatu pagore, kana kuita mimwe misangano kana pane chikonzero. 

· Dare rose richasangana kaviri pagore.\

· Musangano wapagore wedare uchaitwa muna Mbudzi gore roga roga.

· Pamusangano woga woga uwandu hwevachidimbu chepakati (50%) chenhengo dzedare chichaita kuti musangano uitike.

· Sarudzo ichaitwa muchivande. Kukunda kuchava zvinenge zvaratidzwa noruzhinji.

· National Council inodaidzira kuti kuitwe National Congress. Inoronga zvinoda kutaurwa pakokorodzo iyi nenzvimbo yaichaitirwa.
14.4

Natsidziro:
Kana paine zvinoda kunatsidzirwa zveBumbiro reMitemo nezviri mubhuku 

reNzanga zvichasvitswa kuNational Council zvakanyorwa paine mwedzi miviri musangano wepagore weDare usati waitwa. Kuti zvibvumwe, zvinofanira kugamuchirwa nouwandu hwezvidimbu zviviri kubva muzvitatu zveNational Council. Zvinopiwa mumiririri weZ.C.B.C. kuti abvumirane nazvo.

15.

Minamato yeNzanga


Munamato wamazuva ose

Jesu, imi muzere netsitsi, norudo rwenyu kuna Maria naAnna Musande, tikomborereiwo kuti zuva nezuva tigare upenyu husina chinongo, upenyu hunomufaro. Tibatsireiwo kuti tikwanise kuita zvinokodzera kuitwa namadzimai akatsiga mudzimba (kuvarume navana vedu), nokuvavakidzani vedu. Ngative tinoratidza mweya worudo namabasa echitendero.

Anna Musande, tireverereiwo.

Monica Musande, tireverereiwo.

Munamato wokutangisa misangano

Mweya Mutsvene, uyai muzadze mwoyo yedu norudo rwenyu. Jekesai pfungwa dzedu kuti zvose zvaticharonga zvive zvinotibatsira isu pamwe nemhuri dzedu navavakidzani vedu, tigosimbaradzwa mumweya nomuviri. Itai kuti kuungana kwatinoita nehurukuro dzatinoita zvibereke michero yemabasa ehana dzakachena. Mambo wedu Jesu Kristo, tisvitsireiwo chichemo chedu ichi kuna Baba. Amen. 

KANA KUTI:

Mwari, Mambo wedu, donyoraiwo mumwoyo nemumweya yedu mazwi anokosha amakataura okuti:

“Zvinobetserei kuti munhu awane zvose panyika, asi achirasikirwa nomweya wake?” Tibatsirei kuti takaungana pano kuti titsvage zvinhu zvinokoshesesa muupenyu hwedu, izvo zvinobatsira mweya yedu isu nemweya yavose vatinoriritira. Tikomborereiwo mumusangano wedu muchitibatsira kuti uve musangano unobereka michero yakanaka. Tinokumbira izvi tichirevererwa naKristo Mambo wedu. Amen.
Munamato wokuvhara misangano
Mwari Baba, Mambo wedu, tinodzokorora zvakare mhiko dzedu dzokuti tichaedza kuva vanhu vakanaka, vanozvipira nokufara mukukuitirai imi nokuda vavakidzani vedu. Tichaita mabasa akanaka atinotumwa kuti tikunde zvose zvinogona kutipinza muhuipi. Tichavavarira kuita zvinotitungamirira kuruponeso rusingaperi. Tambiraiwo munamato wedu nokurevererwa kwatinoitwa naAnna Musande. Tinokumbira izvi nokuna Mambo wedu Jesu Kristo. Amen. 

Maria Musande, tireverereiwo.

Anna Musande,  tireverereiwo.

Josefa Musande, tireverereiwo.

Monica Musande, tireverereiwo.

Mose vanhukadzi Vasande, tireverereiwo.

KANA KUTI:

Mambo Jesu Kristo,

Ndinokupai maoko angu kuti aite basa renyu.

Ndinokupai makumbo angu kuti afambe munzira dzenyu.

Ndinokupai maziso angu kuti aone sokuona kwamunoita.

Ndinokupai rurimi rwangu kuti nditaure mazwi enyu.

Ndinokupai pfungwa dzangu kuti muve imi munofunga mandiri.

Ndinokupai mweya wangu kuti munamate mandiri.

Kupinda zvose, ndinozvipira kwamuri kuti mukure mukati mangu, kuti imi Jesu mude mandiri, shande mandiri nokunamata mandiri. Amen.

Munamato wapamusha

Mambo Jesu Kristo, ndimi makayeresa musha nokugara kwamakaita muNazareta. Tinokukumbirai, tichirevererwa naMaria naJosefa Musande, kuti mutidzidzise kugara upenyu sohweMhuri Tsvene. Rimwe zuva tigovawo pamwe chete nemi kudenga. Amen.

Munamato wavarwere

Mambo Mwari muna masimba ose, makasika munhu norudo rwenyu. Munoda kuti tive noupenyu huzere. Tinokutetererai kuti mudzosere utano hwomuranda wenyu (N:N) ari kurwara. Mupeiwo samba idzva romuviri nemweya, kuti tigokurumbidzai pamwe chete naye. Kristo Muponesi wedu tambiraiwo munamato uyu tichirevererwa naAnna Musande mugotisvitsiraiwo chichemo chedu ichi kuna Baba. Amen.

Munamato wamazuva mapfumbamwe kuna Anna Musande (Novena)

(Munamato unoitwa kwamazuva mapfumbamwe anotevedzana nomunhu ane shungu dzokuitirwa chimwe chinhu).
Anna Musande makakomborerwa, muzere netsitsi kuna avo vanokutetererai. Ndimi muzere norudo kuna avo vanotambura. Ndinouya pamberi penyu nenhamo dzangu ndichikumbira kurevera kwenyu kwakasimba. Nomutsa wenyu doongororaiwo matambudziko andinawo mazuva ano (ndiwo aya…) Mapirei kumwanasikana wenyu Maria Musande Mutsvene akakomborerwa. Maisei pamberi pendaza yaJesu akati: “Uyai kwandiri iyemi mose makaneta makaremerwa, nemitoro yenyu, ini ndichakuzorodzai”. Anna Musande makakomborerwa, regai kuneta kundireverera kusvikira chichemo changu chanzwikwa. Ndinozorumbidza Mwari pamusana pokunaka kwake norudo rwake nokusingaperi. Amen.

Anna Musande makakomborerwa, ndireverereiwo (katatu)

Detembo (Litany) kuna Anna Musande

Mambo, tinzwireiwo tsitsi

Mambo, tinzwireiwo tsitsi

Kristo, tinzwireiwo tsitsi

Kristo, tinzwireiwo tsitsi

Mambo, tinzwireiwo tsitsi

Mambo, tinzwireiwo tsitsi

Kristo, tinzweiwo

Kristo, nenyasha dzenyu tinzweiwo

Mwari, Baba vokudenga

Tinzwireiwo tsitsi

Mwari Mwanakomana, Muponesi wapasi

Tinzwireiwo tsitsi

Mwari Mweya Mutsvene

Tinzwireiwo tsitsi

Utatu Usande, Mwari Mumwe chete

Tinzwireiwo tsitsi

Maria Musande Mambokadzi waVangere naVasande, tireverereiwo

Anna Musande, mai vaMaria, tireverereiwo,

Anna Musande, homwe yaMweya Mutsvene,

Anna Musande, mudzimai anovimbika

waJoachim Musande,

Anna Musande, mumvuri wavasina kuwanikwa,

Anna Musande, muenzaniso wechirikadzi,

Anna Musande, muenzaniso worutiriro,

Anna Musande, muenzaniso worukudzo nokuteerera,

Anna Musande, muenzaniso worushingiriro,

Anna Musande, muenzaniso worufaro,

Anna Musande, mai wavanhukadzi vose,

Anna Musande, mubatsiri wavarwere,

Anna Musande, imi munoteerera vose vanonamata nokwamuri,

Anna Musande, mai vechivindi

Anna Musande, mai vokusatsauka mune zvakanaka,

Anna Musande, mai vorunamato,
Anna Musande, mai vamakomborero,

Anna Musande, mai vazere netsitsi,

Anna Musande, munyaradzi wavanotambura,

Anna Musande, mubatsiri wavarombo,

Anna Musande, muchengeti wemhandara,

Anna Musande, mutsigiri wavanodzvanyirirwa

Anna Musande, diziro ravana venyu,

Anna Musande, Amai murevereri veNzanga yedu.

Hwayana yaMwari, munobvisa matadzo apasi,

Tiponeseiwo, Mambo.

Hwayana yaMwari, munobvisa matadzo apasi,

neNyasha dzenyu tinzweiwo, Mambo.

Hwayana yaMwari, munobvisa matadzo apasi,

Tinzwireiwo tsitsi.

V.  Anna Musande, tinamatireiwo,

R.  Kuti tikodzereswe kuwana zvakavimbiswa naKristo.

Ngatinamatei:

Mwari Baba, ndimi makakomborera Anna Musande kuti akodzere kuva amai vaiye akazoberekawo Mwanakomana wenyu. Netsitsi dzenyu itaiwo kuti isu tinokudza Musande uyu tigobatsirwa nokutireverera kwake, nokuna Kristo Mambo wedu. Amen

Munamato wemhuri yeChikristo

Mambo Jesu Kristo, ndimi muridzi wezvinhu zvose, Ndimizve munotonga zvose. Zvose zvatinazvo zvinobva kwamuri. Tinokumbira kuti mutichengetewo nomutsa wenyu, tigokunamatai nokukurumbidzai mazuva ose, mukufara nomukutambudzika.

· Kuti muve nesu pamabasa edu amazuva ose, tigokura tichidanana nokunzwisisana. Tinzweiwo Mambo.

R
Tinokumbira kuti mutinzwe.

· Kuti muve nesu patinodzidzisa nokuraira vana vedu, muchitidzivirirawo kune zvakaipa zvose. Tinzweiwo Mambo.

R
Tinokumbira kuti mutinzwe.

· Kuti muve nseu mugokwanisa kusarudza kubva mumhuri dzedu vamunoda kuti vakushandirei sevapriste, kana vapikiri. Tinzweiwo Mambo.

R
Tinokumbira kuti mutinzwe.

· Kuti muve nesu, satani arege kupinda mumhuri dzedu achikanganisa mweya womufaro wamunotipa. Tinzweiwo Mambo.

R.
Tinokumbira kuti mutinzwe.

Mambo wedu Jesu Kristo, ndimi makatipa mufaro nokufa kwamakaita pachipiyaniso. Chitibatsiraiwo kuti tirambe tiine rufaro urwu. Itai kuti rugare, kubatana, nomweya wokuregererana zvierere matiri nguva dzose. Tibatsireiwo muvavariro yedu yokuda kuyarutsa vana vedu nomutoo wokuti vazokudai nokukuremekedzai imi tenzi wavo. Tinokumbira kuti mutipe zvinotikwanira muupenyu huno. Bvisai havi dzokukarira kugutswa nezvinhu zvapasi pano. Chatinongoda chete ndechokugara zvakanaka pasi pano, kuti tizogona kusangana nemi muupenyu husingaperi kudenga. Amen.
Zvinofanira kuitwa nemhuri yechiKristo

1.
Namata mazuva ose nemhuri yako, kunyanya munamato wamanheru.
2.
Uyai mose nemhuri kuMisa uye kumaitiro esvondo.
3.
Gamuchirai maSakramende, nhuva nenguva, mwedzi usapfuure usati wagamuchira kominioni sande.

4.
Ivai muenzaniso mumanzwi nomumaitiro ako.

5.
Vana vako inhaka yako, saka usavanyime rudo rwaunofanira kuvapa somubereki. Vaendese kuchikoro, uchivadzidzisawo zvechitendero chechiKristo, zvikuru chechiKatorike.

6.
Kumbira Mwari kuti asarudze sokuda kwake vaanoda kuti vamushandire kubva mumhuri yako. Rega kurambidza anenge asarudzwa.

7.
Rega kuti kukarira pfuma (rooro) kwako kurambifze vana vako kuwana Sakaramende romuchato.

8.
Kana uri kubasa rangarira kuriritira mhuri yako nezvokudya, mbatya nemari 

zvakakwana. Mararamiro ako ngaaratidze kuti uri mudzimai wechiKristo akaroorwa.

9.
Rudo, rugare nokuwirirana ngazvitonge mumhuri yako, uchiedzawo kufarirana nomunhu wose.

10.
Zviri nani kuva pamwechete nemhuri yako panzvimbo pokuti nguva zhinji unge uri “Kumafaro”, kumakwato kana kuhbawa

16.
Urongwa hweZvomweya hweGore rose

(Zvokuverenga mungashandisa Liturgical Guide)

JANUARY

Zvokuita: Madzimai anobatsira mukutambirwa kwenhengo istva muukwashi nomuNzanga. Basa remuminda ngariitwe nomazvo. Mari yapamwedzi woga woga ngairongwe mashandisirwo ayo – yokubhadharira vana chikoro ichiiswa parutivi.

Munamato: Anna Mutsvene, mai vemhandara Maria, chiedza chaJesu ngachijeke matiri. Tibatsireiwo kudzidzisa vana vedu nokukwezva vamwe kuti vauye pedyo nemi.

FEBRUARY

Zvokuita: Kuverenga nokunyatsonzwisisa mitemo yeNzanga yamadzimai yaAnna Musande.
Munamato: Anna Musande, muenzaniso woupenyu namabasa akavandika, tikomborereiwo mukuedza kwedu kushandira mhuri dzedu navamwe vedu tichitevedzera mitemo yeNzanga yedu.

MARCH

Zvokuita: Kuzvipira kwapaLent-Bvunzanai pachenyu kuti muri kuita here zvamakazvipira kuita panguva ino. Verengai tsamba yaBishopi yeLent muchiongorora zvainoreva. Enda kuMisa dzinoitwa nguva yeLent (kana zvichigona)

Munamato: Anna Mutsvene munyaradzi wavanorwadziwa, tendeutsirai mwoyo yedu izere namatadzo, kuna Jesu.

APRIL

Zvokuita: Batsirai avo vachangobhapatidzwa. Mabiko okupemberera Rusununguko. Govererai navamwe zvomumunda. Kokai vaKristo vakarasika kuti vadzoke kuSangano. Endai kuMisa dzeVhiki Rinoera: maitiro eChina Chinoera, Chishanu Chinoera, Usiku hwoMugovera neSvondo rePasika.

Munamato: Anna Mutsvene, muenzaniso worunamato noruremekedzo, tibatsireiwo kuvandutsa mhiko dzedu dzepapatisimo tizvipire patsva kuna Kristo.

MAY

Zvokuita: Namatai rosary. Kana uine chipo chokugona kuita zvimwe zvinhu, ratidzawo mumwe maitiro aunoita. Shanyirari rimwe boka ravaKristo nedzimwe nhengo dzeNzanga. Shanyirwo vanhu vasina chichi yavanopinda.

Munamato: Anna Mutsvene, muenzaniso womushandi anofara, komboreraiwo basa redu. Titungamirireiwo mukuedza kwdu kuva chiedza chaJesu kumhuri dzedu nokuna vamwe. Tinokumbira kuti chiedza chaJesu chijeke muZimbabwe, kunyanya mumisha nomudzimba dzedu.

JUNE

Zvokuita: Itai munamato kunaMweya Mutsvene pamwe chete. Shanyirai mamwe madzimai eNzanga yaAnna Musande. Rongai kuita Runyararo muchigadzirira zuva raAnna Musande. Zuva rePendekosite – Pindai Misa yamanheru (kana zvichigona).

Munamato:Anna Mutsvene, muenzaniso womushandi anofara, komboreraiwo basa redu. Titungamirireiwo mukuedza jwedu kuva chiedza chaJesu kumhuri dzedu nokuna vamwe. Tinokumbira kuti chiedza chaJesu chijeke muZimbabwe, kunyanya mumisha nomudzimba dzedu.

JUNE

Zvokuita:Itai munamato kunaMweya Mutsvene pamwe chete. Shanyirai mamwe madzimai eNzanga yaanna Musande. Rongai kuita Runyararo muchigadzirira zuva raAnna Musande. Zuva rePendekosite- Pindai Misa yamanheru (kana zvichigona)

Munamato: Anna Mutsvene, mai vokushinga, tibatsirei kushinga muchitendero chedu savapupuri vaKristo.

JULY

Zvokuita: Kunamatira vanodanwa kuupikiri. Kukurudzira vomumhuri kana vamwewo vanoda kupikira. Gashirai nomufaro vamwe vanamai vanoda kupinda muNzanga yenyu. 

Munamato: Anna Musande, muenzaniso wenhengo dzose dzeNzanga, tiratidzei nzira dzokunatsidzira Nzanga yedu. Tibatsirei kukurudzira vanhu kuti vapikire.

AUGUST

Zvokuita: Tinotenda Mwari nokutipa Maria, nokutipa magamba akafira nyika, nokutipawo mukohwo wakanaka. Kurukuriranai pachenyu nezvokukosha kwamagamba.

Munamato: Anna Mutsvene, mai vamudzidzi wokutanga, Maria, tibatsirei kutirira matambudziko sevadzidzi venyu. Itai kuti tive magamba echitendero.
SEPTEMBER

Zvokuita: Mwedzi uno shongedzai Chipiyaniso chomuchechi. Batsirai vamwe kuti vagone kutakura zvipiyaniso zvavo. Rongai kuita mudungwerongondo muchikudza kukunda kwechipiyaniso.

Munamato: Anna Mutsvene, muenzaniso wokutirira, tibatsireiwo kuti titirire kuvapo komumwe nomumwe wedu nokumhuri dzedu. Tibatsirei kutirira mukutakura zvipiyaniso zvedu.

OCTOBER

Zvokuita: Namatai Rosary. Verengai tsamba yaBishopi yeMission Sunday mugotaurirana nezvayo. Namatirai vana vechikoro vava kunyora bvunzo.

Munamato: Anna Mutsvene, muenzaniso wechitendero, tiratidzeiwo nzira yokuva vaparidzi veDama Rakanaka.

NOVEMBER

Zvokuita: Nzanga inofanira kubatsira panoitika rufu. Unganai muchinamatira vakafa, kunyanya musi wa20 November pamunonamatira mweya yenhengo dzeNzanga dzakafa. Shanyirai mhuri dzafirwa. Namatirai kuti mvura inaye, nokukomborerwa kwembeu.

Munamato: Anna Mutsvene, mai vechirikadzi, tinonamata kuna Jesu nomumadzitateguru edu kuti mhuri dzedu dzitungamirirwe, dzive norugare.

DECEMBER

Zvokuita: Kuvandutswa kweMichato. Kuyamura vakaremara nemhuri dzavarombo. Endai kuMisa dzose dzeKirisimasi (kana zvichigona). Gamuchirai Sakaramende roRupinduko nokupamhidza mhiko dzoMuchato.

Munamato: Anna Mutsvene, muchengeti wemhuri, tibatsirei kugamuchira Mambo mutsva azvarwa nemwoyo yakachena. Ngatirege kutorwa mwoyo nezvapanyika munguva ino yeKirisimasi. Jesu ngaazvarwe patsva mumwoyo yedu.

Anna Mutsvene, muenzaniso wechitendero tungamirirai Nzanga dzose mumabasa adzo dzienderere mberi muzita raJesu, Amen.

17.
Muenzaniso wamagariro namaitiro muupenyu hwaAnna Musande nohwaMonica Musande:

NHOROONDO YOUPENYU HWAANNA MUSANDE, MAI VAMARIA

Zvizhinji zvinozivikanwa nezvoupenyu hwaAnna Musande, Mai vaMaria, zvakatorwa 

mubhuku rakanyorwa naJames Mudzidzi waJesu. Bhuku iri rakawanikwa makore 120 

mushure mokumuka kwaJesu Kristo. Mubhuku iri ndimo matinotaurirwa nezvoupenyu 

hwavabereki vaMaria, Mai vaMambo wedu. Nyaya zhinji dzacho dzinenge ngano dzekare 

dzakazobuda pamusana pokurumbidzwa noruzhinji kwaiitwa Anna Musande.

Vabereki vaMaria vaiva Joachim naAnna (Hannah). Vaigara muNazareta. Vaviri ava vaiva

noupenyu hwokunamata, vari vatsvene pamberi paMwari. Zvainzi vaiva vapfumi. Asi 
vakashaya mbereko kwamakore makumi maviri Mushure mokuwanana. Kushaya mbereko chinhu chainyadzisa chaizvo pamutemo netsika dzechiJudha. Izvi ndizvowo zvakaitika kuna Rachel (Mavambo 30:23) nokuna Elizabeth (Ruka 1:25).
Mumwe musi Joachim akatombodzingwa muimba yaMwari asati apa mupiro wake, nokuti akanga asina mwana. Izvi zvakamurwadza chaizvo, zvokuti akaaenda kusango ndokundoudza Mwari nhuna dzake dzose. Izvi ndizvo zvakaitawo Hannah (1 Samueri 1:5). Mukadzi wake akanamatawo kuna Mwari achimukumbira kuti awane mwana waaizopira kuti aite basa rake muimba yake. Mwari akanzwa minamato yavo ndokutuma mutumwa wake kundovavimbisa kuti vachazova nemwana. Mwana uyu aizova chikomborero kuvanhu pasi pose, achirumbidzwa navanhu vose.

Somunhoroondo dzaSarah, Rebecca, mai vaSamson, norungano rwaZacharia naElizabeth, Mwari akazadzisa chitsidzo chake ndokuvapa mwana pamusana pokuzvipira kwavo kuna Mwari. Vakatumidza mwana wavo zita rokuti Miriam kana kuti maria. Zita iri rinoreva kuti “Nyanyedzi inojekesa Gungwa”. 

Anna akarera mwana wake, akaura ari munhu akarurama. Zvaakasvika pazera rinodikanwa nomutemo wavaJudha, Maria akaendeswa kuimba yaMwari navabereki vake ndokupirwa kuna Mwari. Nokuti Joachim naAnna vaida mwana wavo, vakabva vauya kuzogara muJerusarema. Pavakazofa vakavigwa muJerusarema imomo.

ChiKristo zvachakapararira munyika yavaRoma, Mweya Mutsvene wakapinda muvakadzi vanoti Maria Magadarena, Maria naMarita, hanzvadzi mbiri dzaRazaro nevamwewo kuti vatsvage nzvimbo yakanaka yokuviga chitunha chaAnna. Izvi zvakaitirwa kuti muviri waAnna urege kuzokanganiswa pakuparadzwa kweJerusarema. Vakaendesa chitunha kunzvimbo inonzi Florence, pedyo neApt, munyika yeFrance, ndokuchiviga mubako raiva pedyo napaitambirwa navana. Mumazuva okutambudzwa kwavatenderi, mumwe murume aivimbika ainzi Auspice akapfiga musuwo webako raiva nomutumbi waAnna ndokuisa 

mwenje waibvira pamusuwo. Pamusoro pebako iri pakazovakwa imba yaMwari.

Mushure mamakore 600, mumwe mukomana akanga ari chimumumu kubvira pakuberekwa, akaenda kuimba yaMwari pakanga pavigwa Anna kundonamata. Akapindwa naMweya Mutsvene ndokuudza vanhu namaoko kuti vachere hwaro hwechechi. Bhishopi akabvumira, zvikaitwa. Pavakasvika pabako vakawana mwenje uya uchiri kungobvira. Chimumumu chomukomana chakabva chatanga kutaura. Mutumbi waAnna Musande wakabviswa mubako ndokuiswa panzvimbo yokuti vanhu vose vaone. Vamwe vaibva kunzvimbo dziri kure, vachiuya kuzonamata vachikumira kuti Anna Musande avareverere. Minamato yavazhinji yakadavirwa. Mukurumbira waAnna Musande wokureverera vasina vana wakapararira muKirike Katorike.

Joachim Musande naAnna Musande vakava muenzaniso wavaviri vakaramba vakavimbikana kunyange zvavo vakanga vasina mwana. Vakazvipira kuna Mwari, vachivimba naye nomwoyo wose. Sangano rinovayeuka musi wa26 July.
NHOROONDO YOUPENYU HWAMONICA MUSANDE, MAI VAAUGUSTINE MUSANDE

Monica Musande akazvarirwa muAfrica. Akaberekwa kuTagatse munyika yava kunzi zvino Algeria, mugore ra333. Vabereki vake vaiva vaKristo saka akakura aine mwoyo wokunamata nokuda Mwari. Akaroorwa achiri mudiki nomumwe murume akanga asinganamati ainzi Patricius, ndokuita vana vatatu. Dangwe ravo rainzi Augustine, anova ndiye akazonyora nezvoupenyu hwaMonica Musande.

Murume waMonica, Patricius, aiva murume ane hasha, asingavimbike kumukadzi wake. Monica aishushwawo navamwene vake vavaigara navo mumba mavo. Patricius aikudza mukadzi wake, asi aimushora munyaya dzokubatsira vanoshaya nokunzwira vamwe tsitsi. Minamato yaMonica namaitiro ake muupenyu zvakazotendeutsa murume wake navamwene vake vakava vaKristo. Murume wake akazofa muna 371, kwapera gore rimwe chete mushure
mokubhapatidzwa kwake.
Zvakafa Patricius, Augustine akanga ava namakore 17 okuberekwa. Monica akabva ava chirikadzi inofanira kuchengeta vana yoga. Chido chake chaiva chokuti vakure vari muchitendero. Asi Augustine aifarira zvapanyika achishora chitendero chamai vake. Akapedzisa dzidzo yake kuCarthage. Ndiko kwaakadanana nomumwe mukadzi zvikazosakisa kuti Monica atambudzike zvikuru. Monica akaudza mumwe bhishopi matambudziko ake. Bhishopi akamuti: “hazviitike kuti mwana akatambudzikirwa zvakadai arasike”.

Mugore ra 383 Augustine akaenda kuItaly kundodzidzisa muRome. Izvi akazviita muchivande. Asi Monica akamutevera kuRome nokuMilan. Bhishopi womuguta iri ainzi Ambrose Musande. Ndiye akakurudzira Monica kuti arege kurasa chivimbo chake munaMwari. Mushure mamakore matatu minamato yake nokuchema kwake zvakanzwikwa. Augustine akazonyora kuna Monica “achifara ndokupururudza”, ava mukadzi agadzikana mupfungwa. Mushure mokubhapatidzwa kwaAugustine, vakaronga zvokudzokera kuAfrica.
Muzvinyorwa zvake, Augustine Musande anoti zvavakasvika paOstia, muTiber, iye namai vake vakatanga kutaura nezvoupenyu husingaperi hwavakakomborerwa. Monica aiziva kuti akanga asisina nguva ndefu achiri mupenyu, ndokuti: “Mwanangu, pasi pano hapasisina chimwe chingandifadze. Handizivi kuti pachine chimwe here chandifanira kuita, chandichararamira. Zvose zvandaitarisira kuti zviitike panyika pano zvakazadzikiswa”. Mushure mamazuva mashanu Monica akarwara ndokufa mugore ra387.

Monica Musande ndiye muenzaniso womukadzi ane rutiriro rukuru, mukadzi akatungamirira 

murume wake navana vake kuchiedza chechitendero chavaKristo. Haana kumbozengurira mukunamatira Augustine, misodzi ichingochururuka. Ruvimbo rwake munaMwari haruna kumbotseketuka. Ndiye muenzaniso unoshamisa wezvinofanirwa kuitwa namai vechiKristo. Sangano rinopemberera zuva raMonica Musande musi wa27 August.

